Извештај 
за нормативната активност на МК во периодот од ноември 2002 до мај 2006 година


Во овој период, доизградбата на законската регулатива од областа на културата и  на авторското право и сродните права, усогласувањето со истата и со новиот уставно-правен систем и со меѓународните конвенции и легислативата на Европската Унија, претставува еден од најважните стратешки цели на Министерството за култура, за создавање на поволен правен амбиент за развој на културата. Така, со донесувањето на новите прописи (законските и подзаконските прописи за одделните дејности во културата и авторското и сродните права) се изврши целосно усогласување со новите општествено- економски односи, определени со Уставот на Република Македонија, при што соодветно се вградени и европските стандарди. Со ова истовремено се врши и усогласување со меѓународните договори што се ратификувани од Република Македонија или што произлегуваат од преземените обврски на Република Македонија со други меѓународни договори, како што се договорите со Светската трговска организација и Спогодбата за стабилизација и асоцијација на Република Македонија со Европската Унија и нивните акти (директиви, регулативи, препораки, одлуки и др.) што е услов за нашиот прием во ЕУ.


Можеме да бидеме задоволни од темпото и од квалитетот на донесувањето на новата законска регулатива во културата, но секако останува уште макотрпна работа за нивната доследна примена, за што се потребни средства и човечки ресурси.


Значајно за истакнување е остварувањето на дел од општите или стратешки приоритети на Националната програма за културата за периодот од 2004- 2008 г., од нормативен аспект, како што се донесувањето на закони со кои се овозможи:


-децентрализација на културата, а со тоа и реорганизација на досегашната мрежа на установи во културата и


- имплементација на Рамовниот договор од Охрид, во делот на почитување на културните права на припадниците на заедниците во органите на државната управа, употреба на јазиците на заедниците, поддршка на изразувањето на културниот идентитет и традиција на сите заедници во државата, како и со почитувањето на посебните собраниски процедури за донесување на закони од областа на културата по т.н "Бадинтерово правило"


Во периодот на имплементација на Националната програма за културата за периодот од 2004- 2008 г., Министерството за култура ги остваруваше следните одделни приоритети, утврдени во Националната програма, во делот на нормативната дејност:


-донесување законски и други прописи за одделни дејности во областа на културата и усогласување со новиот уставно- правен поредок;


-усогласување со законите и прописите од областа на заштитата на културното наследство и заштитата на авторското право и сродните права со законодавството на Европската унија;


-имплементација на донесените закони и


-унапредување на меѓуресорската соработка на органите на Владата на РМ при донесувањето на новите закони.


На предлог и по подготовка од Министерството за култура се донесени повеќе закони, ратификации на меѓународни договори, подзаконски акти, одлуки на Владата на РМ за решавање на просторниот проблем на установите во културата и за други прашања, но во оваа прилика како позначајни се истакнуваат следните прописи и активности во културата:

Закони донесени во 2002 г.

1. Закон за измена и дополнување на Законот за авторското право и сродните права (декември 2002 год.) (Со овие измени се направени неопходните усогласувања со договорите на Светската трговска организација, што беше услов за приемот на Република Македонија во СТО)
 Закони и други документи донесени во 2003 г. 

1. Закон за измена и дополнување на Законот за културата (јули 2003 год.) (Со измената на Законот за култура, кој е донесен во 1998 г., се направени суштински измени за негова целосна имплементација (Не беше донесена Националната програма за културата и не беа реорганизирани постојните установи од областа на културата, кои сеуште работеа по стари закони, статути и акти донесени во претходниот уставен систем), а особено во делот за: 
-усогласување со Уставните амандмани од 2001 г.

-спроведување на Рамковниот договор од 2001 г., во делот за афирмирање на културниот идентитет на заедниците;

-доусогласување со Законот за локална самоуправа од 2002 г. заради пофикасно спроведување на децентрализацијата во културата;

-доусогласување со прописите за Буџетот на Република Македонија, во делот за подготвување и донесување на Годишната програма на Министерството за култура, како на начинот на вршењето на надзорот на наменското и законито користење на буџетските средства;

-создавање на правна основа за побрза и поефикасна реформа во културата, особено во делот за донесување на националната програма за култура, начинот на утврдување на националните установи, посоодветно регулирање на раководењето и управувањето во установите во културата и други прашања;


-спроведување на насоките на Владата на РМ за делегирање на некои од надлежностите од Владата на министерствата

2. Национален извештај за културната политика на РМ одбранет пред Советот на европа(октомври 2003 год.) (Овој Извешај е подготвен во функција на реализацијата на проектот МОЗАИК со Советот на Европа, а одбранет пред Советот на Европа, како евалуација на културната политика во нашата држава во период на претходните 10 години.)
3. Одлука за мрежата на националните установи,  донесена од Владата на РМ (декември 2003) (Со донесувањето на оваа одлука започна постапката на децентрализација и трансформација на општествениот капитал во културата. По претходно утврдени критериуми, Владата одлучи од поранешните 115 организации со општествен капитал, основани во периодот пред 1991 г., 51 да останат државни, односно национални установи во културата, а останатите да се понудат на општините за нивно преземање на локално ниво.
Закони и други документи донесени во 2004 г.
1. Закон за заштита на културното наследство ( март 2004 год.) (Со овој Закон како системски во оваа област, се направи кодифицирање и усогласување со националното и меѓународното законодавство, што се однесува на современата и ефикасна заштита, користење и презентирање на богатото домашно движно, недвижно и духовно културно наслество. По донесувањето на Законот, основана е Управата за заштита на културното наследство, како орган во состав на Министерството за култура, надлежен за управно-правна заштита на културното наследство.

2. Национална програма за културата за периодот 2004-2008 (мај 2004 ). (Со изготвувањето и донесувањето на Националната програма за култура, се реализира обврската од Законот за култура. Националната програма за култура ги утврдува среднорочните развојни цели, приоритети, насоки и мерки за поттикнување и за поддршка на одржлив културен развој по одделни дејности и области во културата.

3. Закон за музеите (  септември 2004 год.) (Со овој закон се изврши усогласување на нормативата за работата на музеите со Уставот, Законот за култура, Законот за заштита на културното наследство и меѓународните стандарди за оваа област.

4. Закон за меморијални спомениците и спомен-обележјата    ( септември 2004 год.) (Со овој закон се изврши усогласување на нормативата за подигање на споменици и спомен- обележја на значајни настани и личности од нашето минато, како на државно така и на локално ниво, со Уставот, Законот за култура и Законот за заштита на културното наследство.

5. Закон за библиотеките ( септември 2004 год.) (Со овој Закон се изврши усогласување на нормативата за работата на библиотеките со Уставот, Законот за култура, Законот за заштита на културното наследство и меѓународните стандарди за оваа област.

6.  Успешно и координирано е одговорено на прашањата на Европската унија од облатста на културата, по што од експертите на ЕУ е констатирано дека културната политика на нашата држава соодветствува на стандардите утврдени со договорите на ЕУ (јули- декември 2004 г.)

7. Во функција на унапредување на заштитата на авторското право и сродните права, Владата формира Координативно тело за оваа област, како интерресорско тело, а потоа ги донесе и следните акти: Програма за унапредување и спроведување на режимот на остварувањето и заштитата на авторското право и сродните права (јуни 2004) и Акционен план за ефективно остварување на заштитата на авторското право и сродните права (јуни 2004)

 Закони и други документи донесени во 2005 г. 

1. Закон за измена и дополнување на Законот за култура ( Септември 2005) (Со цел да се обезбеди функционирање на едношалтерски систем во нашата држава, оваа година е направена и измена на Законот за култура, заради усогласување со веќе донесениот Закон за едношалтерски систем и за водење на трговскиот регистер и регистерот на други правни лица, со што во иднина, низ многу едноставна постапка ќе се регистрираат сите субјекти кои вршат дејности од културата, при што наместо во суд, тоа ќе се прави во Централниот регистар на РМ.

2. Закон за измена и дополнување на Законот за авторското право и сродните права (јануари 2005 год.) (Со овие измени на Законот, направено е усогласување на нормативата за оваа област со повеќе директиви и регулативи на ЕУ, што веќе е утврдено како приоритет со Договорот за стабилизација и асоцијација, како област чие усогласување со меѓународните стандарди, е една од целите кои треба да ги постигнеме, како услов за нашето зачленување во ЕУ)
3. Предлог за донесување закон за Филмски фонд ( октомври 2005) (Со овој Предлог е определено формирање на Филмски Фонд преку кој ќе се финансира филмската дејност на еден современ и потранспарентен начин, кој соодветствува со европската пракса.

4. Во текот на 2005 г., реализирани се активности за формално- правно завршување на процесот на децентрализација во културата: потпишани се договори со 29 општини за пренесување на надлежности во културата на локално ниво (јули 2005 г.), спроведени се активности за пренесување на вработените, имотот и средствата за наменски дотации за 48 локални установи, одржани се повеќе обуки и дебати за децентрализацијата, со кои се опфатени претставници на локалната самоуправа и локални установи од областа на културата

Закони донесени во 2006 г.
1. Колективен договор за култура ( јуни 2005 и измени на Колективниот договор од март 2006 (Првпат по осамостојувањето на РМ е потпишан колективен договор за културата, кој е солидна правна основа за унапредување и реформа на културата, преку договорените современи односи помеѓу државата и вработените во националните и локалните установи од културата, со дефинирањето на нивните специфични права и обврски од работниот однос.
2. Закон за филмски фонд (мај 2006)

